ԱՄՓՈՓԱԹԵՐԹ
ԶԵՆՔԸ ՊԱՀԵԼՈՒ ՊԱՅՄԱՆՆԵՐԻՆ ԵՎ ԿՐԵԼՈՒ ԿԱՐԳԻՆ ՎԵՐԱԲԵՐՈՂ ՊԱՀԱՆՋՆԵՐԸ, ԶԵՆՔԻ ՀԱՎԱՔԱԾՈՒ ԿԱԶՄԵԼՈՒ ԵՎ ԶԵՆՔԻ ՀԱՎԱՔԱԾՈՒ ՑՈՒՑԱԴՐԵԼՈՒ ԿԱՆՈՆՆԵՐԸ, ՎԱՃԱՌՔԻ, ՓՈԽԱՆՑԵԼՈՒ, ՁԵՌՔ ԲԵՐԵԼՈՒ, ՑՈՒՑԱԴՐԵԼՈՒ, ՊԱՀԵԼՈՒ ԵՎ ՓՈԽԱԴՐԵԼՈՒ  ԿԱՐԳԸ ԵՎ ԶԵՆՔԻ ԱՆՎԱՆԱՑԱՆԿԸ ՍԱՀՄԱՆԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՀՈԿՏԵՄԲԵՐԻ 26-Ի ԹԻՎ 673 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ
	1. Քննչական կոմիտե
	30.03.2023թ.

	
	01/22/99648-2023

	«Զենքը պահելու պայմաններին և կրելու կարգին վերաբերող պահանջները, զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը և զենքի անվանացանկը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 2-րդ հավելվածի («Զենքը կրելու կարգը») 7-րդ կետով  սահմանված է, որ «Սույն կարգի 7-րդ կետում նշված անձինք զենք կրելիս պարտավոր են իրենց մոտ ունենալ անձը հաստատող փաստաթուղթ (անձնագիր կամ ծառայողական վկայական, զինվորական կամ որսորդական գրքույկ և այլն), ինչպես նաև իրենց մոտ գտնվող համապատասխան թույլտվություն` տրված ոստիկանության մարմինների կողմից:»:
Առաջարկվում է Նախագծի քննարկվող դրույթը խմբագրել, քանի որ զենք կրելու իրավասություն ունեցող անձանց շրջանակը սահմանված է Նախագծի 2-րդ կետով:

2.  Առաջարկվում է Նախագծի 3-րդ հավելվածի («Զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը») 6-րդ կետի 1-ին ենթակետում  գործածվող «քրեական գործերով» բառերը փոխարինել «քրեական վարույթներով» բառերով՝ այն համապատասխանեցնելով գործող քրեադատավարական օրենսդրությամբ կիրառվող եզրույթին:

3. «Զենքի շրջանառության կարգավորման մասին» օրենքի 27-րդ հոդվածի 7-րդ մասի համաձայն՝ զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը և զենքի անվանացանկը սահմանում է Կառավարությունը:
Մինչդեռ Նախագծի 4-րդ հավելվածը («Զենքի անվանացանկը սահմանելու մասին կարգը») նախատեսում է ոչ թե անվանացանկը, այլ՝ անվանացանկ սահմանելու կարգը, հետևաբար անհրաժեշտ է այն խմբագրել՝ համապատասխանեցնելով վերը նշված օրենսդրական պահանջին:

4. Առաջարկվում է Նախագծի 4-րդ հավելվածի վերնագիրը խմբագրել այնպես, որից պարզ լինի՝ անվանացանկը վերաբերում է զենքի հավաքածուին՝ հիմք ընդունելով «Նորմատիվ իրավական ակտերի մասին» օրենքի 12-րդ և 41-րդ հոդվածները:

	         1.    Ընդունվել է:

2.     Ընդունվել է:

3.   Ընդունվել է, հավելվածը հանվել է: 

4. Ընդունվել է, հավելվածը հանվել է:
  

	2. Հակակոռուպցիոն կոմիտե
	10.04.2023թ.

	
	18-2584-23

	1. Նախագծի 1-ին հավելվածի ուսումնասիրությունից պարզ է դառնում, որ Նախագծով սահմանված զենք պահելու պայմանները վերաբերում են միայն ֆիզիկական և իրավաբանական անձանց:
Այնուամենայնիվ, հարկ է նշել, որ Զենքի շրջանառության կարգավորման մասին օրենքով այսուհետ՝ օրենք ֆիզիկական և իրավաբանական անձանց հետ մեկտեղ զենքի հետ կապված իրավահարաբերությունների սուբյեկտ են համարվում նաև պետական ռազմականացված կազմականացված կազմակերպությունները: Սակայն, օրենքով նախատեսված չեն այնպիսի կարգավորումներ, որով պետական ռազմականացված կազմակերպությունները կարողանան ինքնուրույն սահմանել զենք պահելու պայմաններ, ստացվում է, որ պետական ռազմականացված կազմակերպությունների վերաբերյալ առկա չեն համապատասխան կարգավորումներ: Հաշվի առնելով զենքի անվտանգ պահպանության հետ կապված հարաբերությունների կարևորությունը, կարծում ենք, անհրաժեշտ է բոլոր հասցեատերերի համար սահմանել զենք պահելու ընդհանուր պայմաններ, որոնց միջոցով զենքերի պահպանությունը կիրակնացվի միասնական պայմաններին համապատասխան:
Ելնելով վերրոգրյալից՝ առաջարկում ենք Նախագծով սահմանել այնպիսի ընդհանուր պայմաններ, որոնք վերաբերելի կլինեն նաև պետական ռազմականացված կազմակերպությունների մարտական զենք ունենալու հանգամանքը:
2. Բացի այդ, հարկ է նկատել, որ Նախագծի 1-ին հավելվածի ուսումնասիրությունից պարզ չէ, թե նախատեսված կարգավորումները կոնկրետ որ սուբյեկտներին են վերաբերելի: Մասնավորապես՝ ձևակերպումներն այնպիսին են, որ անհասկանալի է կարգավորումները կոնկրետ ֆիզիկական, թե իրավաբանական անձանց են վերաբերելի, թե միաժամանակ երկուսին:

Հաշվի առնելով այն հանգամանքը, որ կարգավորումները պետք է հասկանալի լինեն իրավակիրառողի համար, առաջարկում ենք, այն դրույթները, որոնք ընդհանուր են ֆիզիկական և իրավաբանական անձնանց համար սահմանել համատեղ, իսկ առանձին կարգավորումները նախատեսել առանձին կետերով; Այս պարագայում Նախագիծը կլինի առավել համակարգված և հասկանալի
	1. Պետական ռազմականացված կազմակերպությունների կողմից զենք պահելու պայմանները կկարգավորվեն ՀՀ վարչապետի 2022 թվականի դեկտեմբերի 22-ի թիվ 1562-Ա որոշմամբ հաստատված հավելվածի 10-րդ և 23-րդ կետերով նախատեսված նախագծերով:
2.Ընդունվել է:


	3. Ֆինանսների նախարարություն
	11.04.2023թ.

	
	01/11-1/6765-2023

	Առաջարկություններ և առարկություններ չկան: 


	

	                                                         4. Պետական եկամուտների կոմիտե
	01.04.2023թ.

	
	01/11-1/19411-2023

	1. Առաջարկում ենք Նախագծի № 1 հավելվածի 3-րդ կետի 4-րդ մասում նշված «զինասենյակներում» բառը փոխարինել «զենքի զետեղարաններում» բառերով, քանի որ Նախագծում ներկայացված հասկացության առումով «Զենքի շրջանառության կարգավորման մասին» օրենքում կիրառվում է այդ ձևակերպումը: Միաժամանակ, առաջարկում ենք 7-րդ մասից հանել «Զենքի և դրա փամփուշտների պահման» բառերը, քանի որ դրանց պահման կարգը, արդեն իսկ ներկայացված լինելով Նախագծում, չի կարող վերապահված լինել իրավաբանական անձանց ղեկավարներին:
2. Առաջարկում ենք Նախագծի № 2 հավելվածի 2-րդ կետի 2-րդ ենթակետից հանել «ծառայողական պարտականությունների կատարման ժամանակ» բառերը, քանի որ հատուկ կանոնադրական խնդիրներ իրականացնող իրավաբանական անձանց աշխատողներին ՀՀ օրենսդրությամբ վերապահված է զենք պահելու թույլտվություն։ Նշված սահմանափակումն անորոշություն է առաջացնում՝ կապված սույն կետում նշված անձանց կողմից ծառայողական պարտականությունների կատարման ավարտից մինչև տուն հասնելու ընթացքում զենքը կրելու վերաբերյալ:
3. Առաջարկում ենք Նախագծի № 2 հավելվածի 2-րդ կետի 3-րդ ենթակետի 2-րդ մասում նշված «գործադրել» բառը փոխարինել «օգտագործել» բառով, ինչպես նաև նույն հավելվածի 3-րդ կետի 4-րդ մասի «գործադրումը» բառը փոխարինել «օգտագործումը» բառով, քանի որ «Զենքի շրջանառության կարգավորման մասին» ՀՀ օրենքի 30-րդ հոդվածում սահմանված են «գործադրում» եզրույթի սահմանները, որոնց հետ չեն համապատասխանում վերոնշյալ կետերի դրույթները։

4. Առաջարկում ենք Նախագծի № 2 հավելվածի 3-րդ կետի 2-րդ մասը վերաձևակերպել «ծայրահեղ անհրաժեշտ պաշտպանության» արտահայտությունից հեռացնելով «ծայրահեղ» բառը, քանի որ ՀՀ օրենսդրությամբ զենքի գործադրման միայն երկու հիմք է առկա՝ ծայրահեղ անհրաժեշտություն և անհրաժեշտ պաշտպանություն։
5. Առաջարկում ենք Նախագծի № 2 հավելվածի 4-րդ կետում շարադրված «Զենքի կրկնօրինակներ, ինչպես նաև մշակութային արժեք ունեցող զենք թույլատրվում է կրել միայն պատմական հագուստի հետ» ձևակերպումը խմբագրել, քանի որ Նախագծում ներկայացված «կրել» տերմինը ենթադրում է որոշակի պայմաններ, մասնավորապես՝ պահունակի լիցքավորված լինելը, ինչը անթույլատրելի է նշված իրավիճակում։
6. Առաջարկում ենք Նախագծի № 3 հավելվածի 28-րդ կետի 3-րդ ենթակետի զ․ մասից հեռացնել «տեղեկություններ արտադրման խմբաքանակի մասին» բառերը, քանի որ նշված տեղեկության կարևորությունն անհասկանալի է, և զենքի ու փամփուշտների ցուցահանդես անցկացնելու համար պատասխանատու անձը պարտավոր չէ տիրապետել նման տեղեկատվության։
7. Առաջարկում ենք Նախագծի № 3 հավելվածի 8-րդ կետից հեռացնել «ինչպես նաև Հայաստանի Հանրապետության մաքսային մարմինները» բառերը, քանի որ Հայաստանի Հանրապետության մաքսային մարմիններում ներկայումս փաստացի առկա չեն փորձագիտական կամ փորձաքրեագիտական ստորաբաժանումներ, հետևաբար զենքի և դրա փամփուշտների քրեագիտական հավաքածուների ձևավորումը ակտուալ չէ:

	1.Ընդունվել է:
2.Ընդունվել է:
3.Ընդունվել է:

4. Ընդունվել է:
5. Ընդունվել է: Կետը խմբագրվել է: 
6.Ընդունվել է:

7. Ընդունվել է:

	                                    5. Էկոնոմիկայի նախարարություն
	11.04.2023թ.

	
	01/5927-2023

	1․ Առաջարկում ենք նախագծի N 2 հավելվածի 3-րդ կետով նախատեսված դրույթը, այն է՝ հրազենի գործադրումը թույլատրվում է բնակավայրերից առնվազն 5000 մետր հեռավորության վրա» վերանայել՝ հաշվի առնելով, որ ՀՀ-ում բնակավայրերը անտառային հատվածին 5000 մետրից ավելի մոտ են գտնվում։ Առաջարկում ենք սահմանել անվտանգության այլ չափորոշիչներ։ 

2․ Նախագծով նախատեսված է հաստատել զենքը պահելու պայմանների, կրելու և զենքի անվանացանկը սահմանելու կարգերը, ուստի առաջարկում ենք N 2 հավելվածի 7-րդ կետը հստակեցնել։ 

3․ 4-րդ հավելվածի․
1) 4-րդ կետը, որով նախատեսվում են քաղաքացիական ու ծառայողական զենքի և դրա փամփուշտների անվանացանկում ընդգրկված զենքի մասին տեղեկություններ, այդ թվում՝ մշակող և արտադրող կազմակերպության անվանումը (հայրենական արտադրության զենքի դեպքում)։ Առաջարկում ենք հանել «մշակող» բառը, թողնելով միայն «արտադրող» կազմակերպության անվանումը, քանի որ մշակող կազմակերպության անվանումը կարող է գաղտնի պահվել:

2) 5-րդ կետն անհրաժեշտ է խմբագրել, քանի որ անվանացանկում ներառված զենքի հիմնական տեխնիկական ցուցանիշների անվանացանկը չի կարող սահմանվել ստանդարտացման և չափագիտության ոլորտի լիազոր մարմնի՝ Էկոնոմիկայի նախարարության կողմից։

1) 6-7-րդ կետերով նախատեսվում է «․․․ստանդարտացման և չափագիտության ոլորտի լիազոր մարմինը կազմում է անվանացանկում ընդգրկվող կամ անվանացանկից հանման ենթակա զենքի մոդելի ցանկը։ Ցանկի նախապատրաստման կարգը սահմանում է ստանդարտացման և չափագիտության ոլորտի լիազոր մարմինը»:
Այս համատեքստում նշենք, որ նման դիտարկումը հակասում է Սահմանադրության 6-րդ հոդվածի 1-ին մասին, համաձայն որի «Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:»

Ելնելով վերոգրյալի տրամաբանությունից՝ առաջարկում ենք խմբագրել 4-րդ հավելվածի 5-րդ, 6-րդ, 7-րդ, 11-րդ և 13-րդ կետերը։ 

Նախագծում (Հավելված 1 և Հավելված 4) նախատեսված են պահանջներ համապատասխանության գնահատման մարմինների և փորձարկման լաբորատորիաների վերաբերյալ։ Հիմք ընդունելով «Տեխնիկական կանոնակարգման մասին» օրենքը, տեխնիկական կանոնակարգման ոլորտում գործող ազգային օրենսդրությամբ և միջազգային պայմանագրերով նախատեսված պահանջները՝ անհրաժեշտ է Նախագծով նախատեսել սահմանումների հստակ ձևակերպել գործառույթները, մասնավորապես՝ համապատասխանության գնահատման մարմիններին և փորձարկման լաբորատորիաներին կարող են ներկայացվել կատարման համար պարտադիր պահանջներ, եթե դրանց կողմից իրականացվող համապատասխանության գնահատման գործառույթները տեխնիկական կանոնակարգման օբյեկտ հանդիսացող արտադրանքի նկատմամբ են իրականացվում։ Իսկ քաղաքացիական և ծառայողական զենքը դիտարկվում է որպես տեխնիկական կանոնակարգման օբյեկտ։

Ելնելով վերոգրյալից՝ առաջարկում ենք զենքի համապատասխանության գնահատման մարմիններին (սերտիֆիկացման մարմին կամ փորձարկման լաբորատորիա) ներկայացվող պահանջներ նախատեսելիս հստակ դիտարկել տվյալ մարմինը որպես տեխնիկական կանոնակարգման օբյեկտ հանդիսացող արտադրանքի (զենքի) համապատասխանության գնահատման գործընթաց իրականացնող մարմին՝ ներառյալ դրանց հավատարմագրված և նշանակված լինելու պահանջը (Հավելված 1 և Հավելված 4)։ 


	1.Չի ընդունվել, անվտանգության նկատառումներից ելնելով՝  որսորդության նպատակով որսորդական ակոսափող հրազենի գործադրումը թույլատրվում է բնակավայրերից առնվազն 5000 մետր, իսկ որսորդական ողորկափող հրազենը 500 մետր  հեռավորության վրա:
2. Ընդունվել է:

3. Ընդունվել է, զենքի անվանցանկին վերաբերող դրույթները հանվել են նախագծից: Զենքի անվանացանկը կսահմանի առանձին կառավարության որոշմամբ:



	6. Ազգային անվտանգության ծառայություն
	06.04.2023թ.

	
	11/532

	1. Նախաբանում հոդվածներին բառը փոխարինել հոդվածի 7-րդ մասերին բառերով:

2. 1-ին կետում Հաստատել բառը փոխարինել Սահմանել բառով:

3. 1-ին և 2-րդ հավելվածներում նախատեսված չեն պարգևատրված մարտական զենքը պահելու և կրելու վերաբերյալ իրավադրույթներ:

4. 2-րդ հավելվածի 4-րդ կետում մշակույթի բառը փոխարինել կրթության, գիտության, մշակույթի և սպորտի բառերով:

5. 7-րդ կետում 7-րդ  թիվը փոխարինել 2-րդ թվով:

6. Զենքի շրջանառության կարգավորման մասին օրենքի 27-րդ հոդվածի 7-րդ մասով նախատեսվում է սահմանել զենքի անվանացանկը, մինչդեռ նախագծի 4-րդ հավելվածում շարադրված են զենքի և դրա փամփուշտների անվանացանկը սահմանելու կանոնները:
Միաժամանակ, տարաբնույթ մեկնաբանություններից խուսափելու համար անհրաժեշտ է նախագծի հավելվածներում հստակ նշել այն անձանց  և կազմակերպությունների մարմինների շրջանակը, որոնց վրա տարածվելու են համապատասխան կարգերը:
	1. Ընդունվել է:
2. Ընդունվել է:
3. Ընդունվել է;

4. Ընդունվել է, կետը խմբագրվել է:

5. Ընդունվել է:

6. Ընդունվել է:

	7. Գլխավոր դատախազություն
	28.04.2023թ.

	
	/20.4/7609-2023

	Առաջարկություններ և առարկություններ չկան: 


	

	8․ ՀՀ արդարադատության նախարարություն
	20.05.2023թ.

	
	/27.3/25315-2023

	1. Զենքը պահելու պայմաններին և կրելու կարգին վերաբերող պահանջները, զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը սահմանելու, ինչպես նաև Հայաստանի Հանրապետության կառավարության 1999 թվականի հոկտեմբերի 26-ի թիվ 673 որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի համաձայն Նախագծով սահմանվում է ԶԵՆՔԸ ՊԱՀԵԼՈՒ ՊԱՅՄԱՆՆԵՐԻՆ ԵՎ ԿՐԵԼՈՒ ԿԱՐԳԻՆ ՎԵՐԱԲԵՐՈՂ ՊԱՀԱՆՋՆԵՐԸ, ԶԵՆՔԻ ՀԱՎԱՔԱԾՈՒ ԿԱԶՄԵԼՈՒ ԵՎ ԶԵՆՔԻ ՀԱՎԱՔԱԾՈՒ ՑՈՒՑԱԴՐԵԼՈՒ ԿԱՆՈՆՆԵՐԸ, ՎԱՃԱՌՔԻ, ՓՈԽԱՆՑԵԼՈՒ, ՁԵՌՔ ԲԵՐԵԼՈՒ, ՑՈՒՑԱԴՐԵԼՈՒ, ՊԱՀԵԼՈՒ ԵՎ ՓՈԽԱԴՐԵԼՈՒ ԿԱՐԳԸ, մինչդեռ Զենքի շրջանառության մասին օրենքի (այսուհետ՝ Օրենք) 27-րդ հոդվածի 7-րդ մասի համաձայն կառավարությունը զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգի հետ մեկ տեղ սահմանում է նաև զենքի անվանացանկը:

Վերոգրյալից ելնելով՝ անհրաժեշտ է Նախագիծը լրամշակել և Նախագծի վերնագիրը համապատասխանեցնել օրենքի 27-րդ հոդվածի 7-րդ մասին:

2. Նախագծի 1-ին կետի 1-ին ենթակետի «կարգը» բառն անհրաժեշտ է հանել, քանի որ Հավելված 1-ով պետք է սահմանվեն զենքը պահելու պայմաններին վերաբերող պահանջները: Նույն կետի 2-րդ ենթակետի «պայմաններին» բառն անհրաժեշտ է փոխարինել «կարգին» բառով, իսկ «կարգը» բառն անհրաժեշտ է հանել, քանի որ Հավելված 2-ով պետք է սահմանվեն զենքը կրելու կարգին վերաբերող պահանջները: Նշվածը հաշվի առնելով՝ անհրաժեշտ է նաև վերանայել Հավելվածները:

3. Նախագծի 1-ին կետի 3-րդ ենթակետի «և» շաղկապից հետո անհրաժեշտ է լրացնել «զենքի» բառը՝ հաշվի առնելով Օրենքի 27-րդ հոդվածի 7-րդ մասը: Իսկ «N 3 հավելվածի» բառերից առաջ անհրաժեշտ է լրացնել «համաձայն» բառը:

4. Նախագծի 2-րդ կետից անհրաժեշտ է հանել «օրենքն» բառը, քանի որ այն կիրառվում է երկու անգամ:

5.Նախագծի համարակալումն անհրաժեշտ է վերանայել, պահպանելով հերթականությունը: 

6. Նախագծի Հավելված 1-ի (այսուհետ՝ Հավելված 1) 1-ին կետի համաձայն՝ կարգով սահմանվում են Հայաստանի Հանրապետությունում քաղաքացիական և ծառայողական, այդ թվում՝ ժամանակավոր օգտագործման համար ստացած մարտական զենքը և դրանց փամփուշտները պահելու պայմաններին վերաբերվող պահանջները, զենքի և փամփուշտների պահման անվտանգության և պահպանության ապահովման նկատմամբ վերահսկողությունը։ 

Օրենքի 25-րդ հոդվածի 4-րդ մասի համաձայն՝ զենքը պահելու պայմաններին և կրելու կարգին վերաբերող պահանջները սահմանում է Կառավարությունը: Նշված դրույթից հետևում է, որ Կառավարությունը սահմանում է միայն զենքը պահելու պայմաններին և կրելու կարգին վերաբերող պահանջները: 

Վերոգրյալից ելնելով՝ անհրաժեշտ է Հավելված 1-ի կարգավորումները վերանայել և դրանցով նախատեսել միայն զենքը պահելու պայմաններին և կրելու կարգին վերաբերող կարգավորումներ: Նույն դիտարկումը վերաբերում է նաև Նախագծի Հավելված 3-ին:

7. Հավելված 1-ի 5-րդ կետի «ամրագրման» բառն առաջարկում ենք փոխարինել «հաշվառման» բառով, իսկ «նայել» բառն անհրաժեշտ է հանել:

8. Հավելված 1-ի 10-րդ կետից հետո նշված է 5-րդ կետ, ուստի անհրաժեշտ է Հավելված 1-ի համարակալումը 10-րդ կետից հետո ամբողջությամբ վերանայել: 

9. Հավելված 1-ի 12-րդ կետի 2-րդ նախադասության «Վերը նշված» բառերի փոխարեն անհրաժեշտ է հստակ նշել այն կետը, որին հղում է կատարվում՝ հաշվի առնելով «Նորմատիվ իրավական ակտեր մասին» օրենքի 17-րդ հոդվածի 5-րդ մասի 1-ին կետի կարգավորումը, համաձայն որի՝ արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը:

Նույն դիտարկումը վերաբերում է ամբողջ Նախագծի նույնաբովանդակ կարգավորումներին: 

10. Հավելված 1-ի 14-րդ կետի «սպորտային հրազենը, այդ թվում՝» բառերն անհրաժեշտ է հանել, քանի որ որպես զենքի տեսակ սպորտային հրազեն Օրենքով նախատեսված չէ: Նույն կետի «պահանջները» բառն անհրաժեշտ է փոխարինել «պահանջներին» բառով:

11. Հավելված 1-ի 17-րդ կետի 2-րդ նախադասության համաձայն՝ Նշված անձինք ստացիոնար բուժման կամ Հայաստանի Հանրապետությունից բացակայելու ժամանակ պարտավոր են զենքի պահպանության անվտանգությունն ապահովելու նպատակով այն ի պահ հանձնել զենքը տված գերատեսչության պատասխանատու պաշտոնատար անձին կամ բնակության վայրի ոստիկանության մարմիններին:

Օրենքի 32-րդ հոդվածի 5-րդ մասի համաձայն՝ քաղաքացին Հայաստանի Հանրապետությունից 180 օրից ավել բացակայելու դեպքում զենքն ի պահ է հանձնում Հայաստանի Հանրապետության ոստիկանության տարածքային ստորաբաժանմանը…: 

Վերոգրյալից ելնելով՝ անհրաժեշտ է Հավելված 1-ի 17-րդ կետի 2-րդ նախադասությունը համապատասխանեցնել Օրենքի 32-րդ հոդվածի 5-րդ մասի կարգավորումներին: 

12. Հավելված 1-ի 18-րդ կետի 1-ին նախադասության համաձայն՝ Հայաստանի Հանրապետությունում օտարերկրյա քաղաքացիների կողմից ձեռք բերված զենքը պահելու թույլտվություն տրվում է 5 օր ժամկետով` Հայաստանի Հանրապետության ոստիկանության կողմից տրված զենք ձեռքբերելու թույլտվության հիման վրա: 

Այսպիսով, օրենքի 11-րդ հոդվածի 4-րդ մասի համաձայն՝ Օտարերկրյա քաղաքացիներին տրվող թույլտվություններն են` 1) քաղաքացիական զենք ձեռք բերելու, հրազենի հիմնական բաղկացուցիչ մասեր և փամփուշտներ արտահանելու թույլտվություն` հնգօրյա գործողության ժամկետով. 2) Հայաստանի Հանրապետությունից որպես պարգև տրված զենք արտահանելու թույլտվություն` երկու ամիս գործողության ժամկետով:

Օրենքի 18-րդ հոդվածի 1-ին մասի համաձայն՝ օտարերկրյա քաղաքացիները Հայաստանի Հանրապետությունում կարող են քաղաքացիական զենք ձեռք բերել Հայաստանի Հանրապետության ոստիկանության սահմանած կարգով՝ օտարերկրյա պետությունների դիվանագիտական ներկայացուցչությունների միջնորդության հիման վրա, պայմանով, որ զենքը ձեռք բերելու օրվանից հինգ օրվա ընթացքում արտահանվի Հայաստանի Հանրապետությունից: 

Սույն դեպքում, օրենքով հստակ սահմանված է, որ հիշյալ թույլտվությունը օտարերկրյա քաղաքացիներին տրվում է պայմանով, որ զենքը ձեռք բերելու օրվանից հինգ օրվա ընթացքում այն պետք է արտահանվի Հայաստանի Հանրապետության տարածքից: 

Վերոգրյալ դրույթները հաշվի առնելով՝ անհրաժեշտ է վերանայել Հավելված 1-ի 18-րդ կետի 1-ին նախադասության ձևակերպումը: 

13. Հավելվածի 1-ի 19-րդ կետի 10-րդ ենթակետի «ՀՀ ՆԳՆ» հապավումն անհրաժեշտ է նշել ամբողջական տեսքով՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի կարգավորումները: Նույն դիտարկումը վերաբերում է 33-րդ կետի 7-րդ ենթակետին, Հավելված 3-ի 18-րդ կետի 7-րդ ենթակետին:

Բացի այդ, Հավելված 1-ի 19-րդ կետի 10-րդ ենթակետը բովանդակային առումով առանձին կարգավորում է, ուստի անհրաժեշտ է այն նախատեսել առանձին կետերով: Նույն դիտարկումը վերաբերում է Հավելված 1-ի 26-րդ կետի 1-ին և 2-րդ ենթակետերին: 
Միևնույն ժամանակ, Հավելված 1-ի 19-րդ կետով նախատեսվում է սահմանել այն տեխնիկական ամրացվածության պահանջները, որոնց պետք է համապատասխանի զենք և փամփուշտներ պահելու զետեղարանը: Նշված կետի 2-րդ ենթակետից կարելի է եզրահանգել, որ դրանով նախատեսվել են այն պահանջները, երբ հնարավոր չէ բավարարել 1-ին ենթակետով նախատեսված պահանջները, մինչդեռ նշված ենթակետերը տարանջատված են ստորակետով, ինչը ենթադրում է, որ անհրաժեշտ է ինչպես 1-ին, այնպես էլ 2-րդ ենթակետով նախատեսված պահանջների միաժամանակյա ապահովումը: Բացի այդ, նույն կետի մյուս ենթակետերը տարանջատվել են վերջակետով: Նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները՝ անհրաժեշտ է նշված կետը խմբագրել, ենթակետերը տարանջատել համապատասխան շաղկապներով կամ կետադրական նշանով:

14. Հավելված 1-ի 32-րդ կետի համաձայն՝ այն դեպքում, երբ կազմակերպության ղեկավարի հրամանով զենքի հանձնման պարտականությունը դրվում է զինված պահակախմբի կամ հերթափոխի պետի վրա, բանալիների երկրորդ խուրձը պահվում է նրանց մոտ և փոխանցվում է հերթափոխի ավարտից հետո` ստորագրելով հերթափոխի հանձնման-ընդունման գրքում: Իսկ բանալիների երկրորդ խրձի օգտագործման և պահման կարգը այլ կազմակերպություններում որոշվում է իրավաբանական անձի ղեկավարի հրամանով` համաձայնեցնելով ոստիկանության հետ: Սույն դեպքում պարզ չէ, թե ինչ կարգով է իրականացվելու համաձայնեցումը, ուստի անհրաժեշտ է նշված կետը հստակեցնել: 

15. Հավելված 1-ի 33-րդ կետի կարգավորումը դուրս է Հավելված 1-ի կարգավորման առարկայի շրջանակներից և չի բխում Նախագծի նախաբանում հղում կատարված լիազորող նորմերից, ուստի անհրաժեշտ է այն հանել: 

16. Նախագծի Հավելված 2-ի (այսուհետ՝ Հավելված 2) վերնագրում անհրաժեշտ է հանել «կարգ» բառը, իսկ «զենքը կրելու» բառերից հետո անհրաժեշտ է լրացնել «կարգին վերաբերող պահանջների» բառերը՝ հաշվի առնելով Նախագծի նախաբանում նշված լիազորող նորմերը: 

17. Հավելված 2-ի 2-րդ կետի 3-րդ ենթակետն անհրաժեշտ է լրամշակել, քանի որ դրա միտքն ավարտված չէ:

18. Հավելված 2-ի 3-րդ, 5-րդ, 6-րդ, 8-րդ և 9-րդ կետերով նախատեսվող կարգավորումները վերաբերում են զենքի գործադրման և օգտագործմանը, մինչդեռ Հավելված 2-ով սահմանվում են զենք կրելու կարգին վերաբերող պահանջները:

19. Հավելված 2-ի 10-րդ կետի համաձայն՝ սույն կարգի 2-րդ կետում նշված անձինք զենք կրելիս պարտավոր են իրենց մոտ ունենալ անձը հաստատող փաստաթուղթ, զենք պահելու և կրելու թույլտվություն, ինչպես նաև իրենց մոտ գտնվող համապատասխան թույլտվություն` տրված ոստիկանության մարմինների կողմից: 

 Սույն դեպքում, հարկ է նկատի ունենալ, որ 2-րդ կետը վերաբերում է նաև զենք կրելու թույլտվությանը:
20. Հավելված 2-ի 10-րդ կետի «ամբողջությամբ նայել այս կետը» բառերն անհրաժեշտ է հանել:

21. Նախագծի Հավելված 3-ով (այսուհետ՝ Հավելված 3) սահմանվում են ԶԵՆՔԻ ՀԱՎԱՔԱԾՈՒ ԿԱԶՄԵԼՈՒ ԵՎ ԶԵՆՔԻ ՀԱՎԱՔԱԾՈՒ ՑՈՒՑԱԴՐԵԼՈՒ ԿԱՆՈՆՆԵՐԸ, ՎԱՃԱՌՔԻ, ՓՈԽԱՆՑԵԼՈՒ, ՁԵՌՔ ԲԵՐԵԼՈՒ, ՊԱՀԵԼՈՒ ԵՎ ՓՈԽԱԴՐԵԼՈՒ ԿԱՆՈՆՆԵՐԸ: 

Այս կապակցությամբ, հարկ է նկատի ունենալ, որ Նախագծի 1-ին կետի 3-րդ ենթակետով սահմանվում է՝ զենքի հավաքածու կազմելու և հավաքածու ցուցադրելու կանոնները համաձայն N 3 հավելվածի, իսկ 4-րդ ենթակետով՝ վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը` համաձայն N 4 հավելվածի:

Վերոգրյալից հետևում է, որ զենքի հավաքածու կազմելու և հավաքածու ցուցադրելու կանոնները և վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը պետք է սահմանվեն առանձին հավելվածներով:

Բացի այդ, Հավելված 3-ի «կանոններ» բառն անհրաժեշտ է փոխարինել «կարգ» բառով, իսկ «ձեռք բերելու» բառերից հետո անհրաժեշտ է լրացնել «ցուցադրելու,» բառը՝  հաշվի առնելով Նախագծի նախաբանում նշված լիազորող նորմը: Նույն դիտարկումը վերաբերում է Հավելվածի բովանդակությանը: 

22. Հավելված 3-ի 3-րդ կետի համաձայն՝ իրավաբանական և ֆիզիկական անձանց կողմից գիտական, տեղեկատվական, ճանաչողական նպատակներով պատմամշակութային հավաքածուներ կազմելու համար օդաճնշիչ, գազային և դրանց փամփուշտների, ինչպես նաև սառը և այլ զենքի հավաքչարարությունն իրականացվում է Հայաստանի Հանրապետության կրթության, գիտության, մշակույթի և սպորտի նախարարության հետ համաձայնեցված՝ ոստիկանության կողմից տրված թույլտվության հիման վրա։

 Օրենքի 2-րդ հոդվածի 1-ին մասի 20-րդ կետի համաձայն՝ զենքի հավաքածուն դա ընտրված զենքերի ամբողջություն է, որը կարող է ունենալ ճանաչողական, պատմական, գիտական, գեղարվեստական, մշակութային և տեղեկատվական նշանակություն:

Վերոգրյալից ելնելով՝ անհրաժեշտ է Հավելված 3-ի 3-րդ կետում սահմանված նպատակները համապատասխանեցնել Օրենքին:

Բացի այդ, անհրաժեշտ է վերանայել Հավելված 3-ի 3-րդ կետում կիրառվող է «հավաքչարարություն» եզրույթն՝ հաշվի առնելով այն հանգամանքը, որ Օրենքում նման հասկացություն առկա չէ: Նույն դիտարկումը վերաբերում է Հավելված 3-ի ողջ կարգավորումներին:

23. Հավելված 3-ի 4-րդ կետի համաձայն՝ հավաքածու համարվում է այն զենքը, որը ձեռք է բերվել իրավաբանական կամ ֆիզիկական անձի կողմից հավաքչարարության նպատակով, որը թվով գերազանցում է «Զենքի շրջանառության կարգավորման մասին» օրենքի 17-րդ հոդվածում նշված քանակությունը:

Նշվածի վերաբերյալ, հարկ է նկատի ունենալ, որ զենքի հավաքածուի հասկացությունը սահմանված է Օրենքի 2-րդ հոդվածի 1-ին մասի 20-րդ կետով, ուստի անհրաժեշտ է Հավելված 3-ի 4-րդ կետի կարգավորումը համապատասխանեցնել Օրենքին: Բացի այդ, անհրաժեշտ է հստակեցնել Օրենքի 17-րդ հոդվածի որ մասով նախատեսված և ինչ քանակին է վերաբերում նշված կարգավորումը:

24. Հավելված 3-ի 11-րդ կետի համաձայն՝ Հայաստանի Հանրապետության արդարադատության նախարարության փորձագիտական, Հայաստանի Հանրապետության ոստիկանության, Հայաստանի Հանրապետության պաշտպանության նախարարության փորձաքրեագիտական ստորաբաժանումները, Քրեագիտական հավաքածուների օգտագործման կարգը սահմանում են սույն կետում նշված պետական մարմինները:

Սույն դեպքում, անհրաժեշտ է «Հայաստանի Հանրապետության արդարադատության նախարարության փորձագիտական» բառերը փոխարինել «Հայաստանի Հանրապետության արդարադատության նախարարության փորձագիտական կենտրոն պետական ոչ առևտրային կազմակերպություն» բառերով: Բացի այդ, անհրաժեշտ է հիշյալ կետի ձևակերպումը վերանայել, քանի որ այն հստակ չէ:

25. Հավելված 3-ի 13-րդ կետի համաձայն՝ համապատասխանության գնահատման մարմինները փորձարկումներն անցած կամ չանցած զենքի և դրա փամփուշտների հատուկ հավաքածուներ ստեղծելու նպատակով կարող են հավաքել իրենց փոխանցված արտադրանքը:

Սույն դեպքում, անհասկանալի է նշված ձևակերպումը, ուստի անհրաժեշտ է այն վերանայել:

26. Հավելված 3-ի 18-րդ կետով սահմանվում է զենքի ու փամփուշտների հավաքածու կազմելու թույլտվություն ստանալու համար իրավաբանական անձանց կողմից ներկայացվող փաստաթղթերը: Նշվածի կապակցությամբ հարկ է նշել, որ Օրենքի 11-րդ հոդվածի 7-րդ մասի համաձայն՝ թույլտվություն տրամադրելու կարգը և թույլտվության ձևը սահմանում է Հայաստանի Հանրապետության ոստիկանությունը:

Վերոգրյալից ելնելով, գտնում ենք, որ Հավելված 3-ի 18-րդ կետի կարգավորումը դուրս է կարգի կարգավորման առարկայի շրջանակներից: Նույն դիտարկումը վերաբերում է նաև Հավելված 3-ի 19-29-րդ կետերին:

Միևնույն ժամանակ, հարկ է նկատի ունենալ, որ Հայաստանի Հանրապետության արդարադատություն նախարարություն պաշտոնական հրապարակման է ներկայացվել ՀՀ ՆԳՆ ոստիկանության պետ-ներքին գործերի նախարարի տեղակալի հրամանը, որով սահմանվում է թույլտվություն տրամադրելու կարգը: 

27. Հավելված 3-ի 31-րդ կետի համաձայն՝ ցուցադրում չի համարվում մատակարարներին (առևտրային կազմակերպություններին) պատկանող զենքի և դրա փամփուշտների ցուցադրումն իրենց արտադրական տարածքներում ու առևտրի սրահներում, ինչպես նաև Հայաստանի Հանրապետության պետական մարմինների կողմից նման միջոցառման անցկացումը:

Նշվածի կապակցությամբ հարկ է անդրադառնալ Օրենքի 27-րդ հոդվածին որի 1-ի մասի համաձայն՝ իրավաբանական և ֆիզիկական անձինք իրենց և այլ սեփականատերերի պատկանող զենքի հավաքածուի ցուցահանդեսները, ցուցահանդես-վաճառքները (այսուհետ՝ ցուցահանդես) կատարում են զենքի հավաքածու ցուցադրելու թույլտվության հիման վրա: Նույն հոդվածի 2-րդ մասի համաձայն՝ ցուցահանդես չի համարվում արտադրության վայրում արտադրողին կամ առևտրի սրահում մատակարարներին պատկանող զենքի ցուցադրումը:

Վերոգրյալից ելնելով՝ անհրաժեշտ է Հավելված 3-ի 31-րդ կետը համապատասխանեցնել Օրենքի կարգավորումներին:

28. Հավելված 3-ի 35-րդ կետի համաձայն՝ զենքի և փամփուշտների ցուցահանդեսները, ցուցահանդես-վաճառքները աճուրդները (այսուհետև` ցուցահանդես) անցկացվում են ոստիկանության կողմից տված զենք և փամփուշտներ ցուցադրելու թույլտվություն ունեցող մասնակիցների միջև կնքված պայմանագրի առկայության դեպքում:

Հաշվի առնելով Օրենքի 27-րդ հոդվածի 1-ին մասի կարգավորումները՝ անհրաժեշտ է Հավելված 3-ի 35-րդ կետը համապատասխանեցնել հիշյալ դրույթին: Նույն դիտարկումը վերաբերում է Հավելված 3-ի 39-րդ կետին:

29. Հավելված 3-ի 40-րդ կետի 1-ին մասի համաձայն՝ իրավաբանական և ֆիզիկական անձանց արգելվում է ցուցահանդեսում զենք և դրա փամփուշտները ցուցադրել այլ առարկաների հետ համատեղ` բացառությամբ զենքի արտադրության սարքերի և գործիքների, սպորտային, որսորդական ու ձկնորսական հարմարանքների, զենքի տեխնիկական սպասարկման և նորոգման պահեստամասերի, պատմամշակութային ցուցանմուշների.

Սույն դեպքում, անհրաժեշտ է նշված ենթակետի կարգավորումը համապատասխանեցնել Օրենքի 27-րդ հոդվածի 6-րդ մասին:

30. Հավելված 3-ի 44-րդ կետի «սույն հրահանգի» բառերն անհրաժեշտ է փոխարինել «սույն կարգի» բառերով: Նույն դիտարկումը վերաբերում է 45-րդ կետին:

31. Հավելված 3-ի 55-րդ կետում կիրառվող «հսկողություն» եզրույթն անհրաժեշտ է վերանայել՝ հաշվի առնելով Օրենքի 32-րդ հոդվածի կարգավորումները:

32. Նախագծում զենքը պահելու և կրելու, զենքի հավաքածու կազմելու, դրանք փոխադրելու իրավունք ունեցող սուբյեկտների կազմում հստակ սահմանված չէ Հայաստանի Հանրապետության արդարադատության նախարարության փորձագիտական կենտրոն պետական ոչ առևտրային կազմակերպության իրավասությունների շրջանակը:

33. Նախագծի Հավելվածներում առկա են չհամարակալված պարբերություններ, հետևաբար անհրաժեշտ է դրանք համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի կարգավորումները:


	1․ Ընդունվել է մասամբ։ Օրենքի 27-րդ հոդվածի 7-րդ մասով սահմանվում է, որ զենքի հավաքածու կազմելու և զենքի հավաքածու ցուցադրելու կանոնները, վաճառքի, փոխանցելու, ձեռք բերելու, ցուցադրելու, պահելու և փոխադրելու կարգը և զենքի անվանացանկը սահմանում է Կառավարությունը։ Զենքի անվանացանկը իրատեսական չէ հստակ սահմանել ՀՀ-ում շրջանառվող բոլոր զենքերի համար, միաժամանակ ԱԺ փորձագետների հետ քննարկումների արդյունքում որոշվել է շրջանառել «Զենքի շրջանառության կարգավորման մասին» օրենքում փոփոխություններ կատարելու մասին» օրենքի նախագիծ, որտեղից կհանվի Կառավարության կողմից անվանացանկ սահմանելու վերաբերյալ դրույթը։

2․ Ընդունվել է։
3․ Ընդունվել է։

4․ Ընդունվել է։

5․ Ընդունվել է։

6․ Ընդունվել են։

7․ Ընդունվել է։

8․ Ընդունվել է։

9․ Ընդունվել է։

10․ Ընդունվել է։

11․ Ընդունվել է։

12․ Ընդունվել են։

13․ Ընդունվել է։

14․ Ընդունվել է։

15․ Ընդունվել է մասամբ։

16․ Ընդունվել է։

17․ Ընդունվել է։

18․ Ընդունվել է։

19․ Ընդունվել է։

20․ Ընդունվել է։

21․ Ընդունվել են։

22․ Ընդունվել է։

23․ Ընդունվել են։

24․ Ընդունվել է մասամբ։

25․ Ընդունվել է։
26․ Ընդունվել է մասամբ, քանի որ դրույթներ կան, որոնք ՀՀ արդարադատության նախարարության առաջարկությամբ հանվել են ՀՀ ՆԳՆ ոստիկանության պետ-ներքին գործերի նախարարի տեղակալի 11․05․2023թ․ թիվ 4-Ն հրաման։
27․ Ընդունվել է։

28․ Ընդունվել է։

29․ Ընդունվել է։

30․ Ընդունվել է։

31․ Ընդունվել է։

32․ Նախագծում զենքը պահելու և կրելու, զենքի հավաքածու կազմելու, դրանք փոխադրելու իրավունք ունեցող սուբյեկտների կազմում հստակ սահմանված չէ Հայաստանի Հանրապետության արդարադատության նախարարության փորձագիտական կենտրոն պետական ոչ առևտրային կազմակերպության իրավասությունների շրջանակը, քանի որ «Զենքի շրջանառության կարգավորման մասին» օրենքի համաձայն բացառություն չկա նախատեսվաշ այլ պետական մարմինների մասով, բացառությամբ պետական ռազմականացված կազմակերպությունների, որոնց մասով օրինակ հավաքածու կազմելու համար օրենքի 26-րդ հոդվածի 2-րդ մասի համաձայն՝ պետական ռազմականացված կազմակերպությունները զենքի հավաքածու կազմել թույլատրվում է առանց թույլտվության: 
33․ Ընդունվել է։



ՀՀ ներքին գործերի նախարարություն
